
YÜNGA NGÜ 51

1.  Yesu tono ta agutamu ngu fu uwu Jew ta elayi?
-O Yoana ta agbu kambu te wu kpara te wu du ungu gbu gbu.

2.  Re Yesu ta fe ta te ungu tono ta gu tamu ngu fu wu Jew ne?
-Re Yesu ta 30.

3.  Zuka ngu ka me ta te Yesu egu tatamu ta baye?
-Zuka ngu ka me ta ga, baka te wu sitingu ka wu kpara ‘buru le ta kpi, me ta te atima muru kuwa de a kuwa wu kpara.

4.  Muru kuwa ta te me etima la ta de da?
-Ade Yesu.

5.  Yesu le ta amala ga ne ta te ungu mala ga, “Lora te koro su ka me eyi gbameri.”
-Yesu emala ta ga Lora koro eyi fu muru kuwa, ga su ka me ena aza esaka su ka Satana.

6.  Kaji birimgbo te kpara ena amere de su reke te me baye?
-Ade ald ngu ka me.

7.  Yesu i ta wu kpara de wu mgbu deni tengu ne?
-Tengu Yesu le ta agu tamu ngu fu uwu de wu nu agu temu ngu fu wu gara wu kpara tengu me.

8.  Wu kpara ta te wu gutamu.
-Wu ta de wu Pharisee.

9.  Gu tamu ngu ka Yesu ta baka nda wu Pharisee de ka ne?
-Tengu Yesu ta de me, Yesu wu ta me de wo kpo wu Pharisee wu ndowu me de wo de.
-Tengu Yesu ta de me Yesu wu ta wo ngu ka me mareke de, wu Pharisee wu ndowu ta ngu ka me de.
-Tengu Yesu ta de me ne, Yesu le ta wu ngu ka me ‘buru, wu Pharisee le ndowu ta ngu ka me de.

10.  Gugu fu ma bande ngu wu Dayemona ta wu da o wu koro la ta de wu Dayemona ne?
-Gugu fu mabande ngu wu Dayemona ta wu zuka Malayika te me reke ta uwu fu uwu ta afa nga Satana fu uwu aduru.

11.  Wu Dayemona wu kpo ga Yesu de me?
-Wayi.

12.  Wu Dayemona ekpe churu Yesu tengu ne?
-Tengu wu Dayemona wu kpo ga Yesu ti eyi a gu uwu agbu mere wa te Lora te ungu le.

13.  Siti ngu baka sako baye?
-Baka ta te komoko la ti a reke te ye ka sako dene, wu kpara ti kpa areke te uwi ka siti ngu de.

-Gara kpara ti areke kpara ka wu sitngu de kpa baka te Garar kpara ti ta areke komoko la de ne.

-Kpa baka ta te Yesu ti areke komoko la bu maye ne, Yesu ti areke ni ka wu sitingu keni bu maye.

-Gbu gara biti komoko de iri ye Nocodemus koro ta achika Yesu.

Ni Tanga La Yoana 3:1-2

1-Komoko Pharisee ta ladu de iri ye Nocodemus ata wu kpara te wu chika nga su.
2-Fa akoro ta kpa ka Yesu gbu biti, fu ungu ta amala ga, “muru ra, awu kpo ga mude muru gu tamu ngu te koro kpaka me.  Kpara 

te ti amere wu ngu te mu emere te me di de ungu de ne nda ma.”

-Bi wu Pharisee le ta Yesu de.
-Bu wu Pharisee emala ta ga wazi ka me la ekoro ka Satana.

-Nicodemus ndaye ta bala de.
-Nicodemus ta ndaye kpara te le Yesu.

-Nicodemus le ta a romo ake Yesu de ni ye ta wu ngu esaka na.

-Nicodemus mala ta fu Yesu guba ne?

-Nicodemus mala ta guba ni wu kpo ga me tima Yesu maye.

-Nicodemus wu ta ga me tima Yesu maye baye?

-Nicodemus mala ta gu ba ni wu kpo ga me tima Yesu maye.
-Nicodemus wu ta ga me tima Yesu maye baye?

-Tengu Yesu ta emere wu ngu te me ti amere bu maye.
-Yesu mala lugu ta fu Nicodemus ga ne?

Ni Tanga La Yoana 3:3

3-Fu Yesu amala ga, “ma emala fu mu fafa nu, kpara te ena chika su ka me te uwu yaka ungu du ‘bosu de ne ma.”

-Yesu mala ta guba kpara ti a cheka su ka me te wu yaka ungu du ‘bosu de ne ma.

-Yesu le ta amala ga ne?

-Yesu emala ta ga wu yaka wu kpara ‘buru gbu su ka me, ala de wu yaka uwu du ‘bosu.

-Wu yaka wu kpara gbu su ka me baye?

-Ta te wu Adam ake Eva duru fu uwu ta aduru te me ne, wu fi ta tewu eyi ka su ka me.

-Ta te wu Adam ake Eva duru ne, fu uwu ta akoro gbu su ka Satana.

-Wu di nga wu Adam aka Eva, wu Caina ake Abele wu yaka ta uwu gbu su ka Satana.

-Tengu wu Adam ake Eva duru ta fu uwu achere nga rime ne, fu uwu ta ayaka wu kpara ‘buru gbu su ka Satana.

-Yesu ta emala ga wu yaka wu kpara ‘buru gbu su ka Satana, ale de wu yaka uwu du ‘bosu.

-Nicodemus mala gugu ta guba ne?

Ni Tanga La Yoana 3:4

4-“Wu na abi kpara te di eyi mere e du ‘bosu baye?”  Nicodemus ta ayi tata.  “Kpara ti ari gufu niye de wu yaka ungu du ‘bosu 
de!”

-Nicodemus wu ta gbu ngu te Yesu emala ne de.

-Nicodemus wu ta ga wuna yaka kpara du ‘bosu baye ne de.

-Nicodemus fi ndeyi ta ga Yesu emala ne ngu ka ma yaka kute kpara.

-Yesu emala ta ngu mayaka kute kpara?
-Abala de.

-Yesu mala lugu ta guba ne?

Ni Tanga La Yoana 3:5

5-Fu Yesu amala alugu ga “ma emala fumu fafa nu, kpara te ena ari gbu su ka me te wu yaka ungu de ngu de njila kuru de ni ma.”

-Yesu mala ga ale de wu yaka ni de ngu de njila kuru.

-Yesu mala ta ga wu yaka ni de ngu feke.

-Gbu ngu ta te Yesu mala ga, “ayaka de ngu” la ta baye?

-Gbu “ayaka de ngu” ta ga “amere babbatiza?”
-Abala de.

-Yesu mala ta ga wu mere babatiza fini de wu yaka ni du ‘bosu?
-Abala de.

-Babatiza ti eyi akuwa ni?
-Abala de.

-Yesu le ta amala ga ne de “ayaka de ngu.”

-E te ngu emere fulibiti ne ene?
-Azuru.

-Ga wu kpara zuru sitingu ka uwu de ngu, bate ngu mgbu azuru libiti ne.

-Gbu yaka de ngu, ga ni kusa wu sitingu keni ‘buru de me zuru wu sitingu keni.

-‘Bosu, Yesu mala ga wu yaka ni de njila kuru.

-Yesu ele ta amala ga ne te ungu mala guba “ayaka de njila kuru ne?

-Ta te wu Adam ake Eva duru fu uwu a chere ri me ne, njila kuru uwu kpi ta ka me.

-Ta te wu Adam ake Eva duru fu uwu ta a chere ngu ka me ne, kuru uwu ta te ti eyi ale, aje ngu ka me.

-Tengu kuru ni kpi eyi fu me, ala de me to to kuru fini.

-Gbu ayaka ka njila kuru ga, me de njila kuru ena to to kuru kaye fini.

-Gbu ayaka kpara ka ngu ga, ni kusa wu sitingu kane de me zuru ni ka wu sitingu kani.

-Gbu ayaka kpara ka njila kuru ga me de njila kuru ena to to kuru fu kuruni.

-Yesu mala ta fu Nicodemus ga aya kpe churu ka gu te ungu mala ga ala de wu yaka ungu du ‘bosu ne de.

Ni Tanga La Yoana 3:7

7-Fu Yesu amala ga, “mu ya kpe churu ka ngu te ma mala ne de, ‘de ga ala de wu yaka mu du ‘bosu ne de.’”

-Nicodemus eya kpe churu ka ngu te wu mala ga ale de wu yaka ungu de ‘bosu de ne ka ne?

-Dene ngu ta te Yesu mala:

Ni Tanga La Yoana 3:6

6-Fu Yesu ta amala ga, “kute eyaka ndaye kpa kute, kuru eyaka ndaye kpa kuru.”

-Yesu le ta amala ga ne de ungu mala ga, “kute eyak ndaye kpa kute, kuru eyaka ndaye kpa kuru ne?

-Gbu ngu te Yesu mala la ta ga, kute ena yaka ndaye bu kute, me de njila kuru ena yaka kuru wu kpa bu maye.

-Me emala ndaye ga, wu kpara fu koto bu ‘bosu.
-Wu de wu bu kpara de wu biri kpara de.
-Wu de wu muru chinga de wu kpara te wu di de wu e gbe de.

-Me emala ndaye ga wu kpara de ‘bosu fu koto ne de wu da?

-Ade wu kpara te wu yaka uwu du birimgbo de wu kpara te wu yaka uwu eyi du ‘bosu.

-Wu kpara te wu yaka uwu bu du birimgbo wu de wu kpara ka da?

-Wu de wu kpara ka Satana.
-Wu kpara te wu yaka uwu eyi du ‘bosu ndowu de wu kpara ka da?

-Wu de wu kpara ka me.
-Gara ngu ta te Yesu mala fu Nicodemus ga ne?

Ni Tanga La Yoana 3:14-15

14-Yesu mala ta ga, “Baka ta te Moses bi kpuru kpatipi gbu ra su ne, ala de wu bi ye komoko kpatipi.
15-Ga kpara te le ngungu eyi la ena kuwa fi badi.

-Mu wu ngu ta te mere fu Moses de kpur agbu rasu kpo?

-Tengu wu Israel duru ta de achere me, fu me ta atims siti kpuru fa ta amgbu de uwu.

-Fu tanga ta te bi wu Israel kpi ta eyi ne, fu du uwu la ta akusa wu sitingu ka uwu fu.

-Fu tanga ta te bi wu Israel kpi ta eyi ne, fu du uwu la ta akusa wu sitingu ka uwu fu.

-Fu me ta amala fu Moses a areke kuru kpuru fa o fu ru.

-Fu me ta amala ga te wu Israel chika kuru kpuru la, fu me ta areke uwu.

-Wu Israel ti ta eyi a kuwa te uwu ka kpi?
-Abala de.

-Kpara ta te ti akuwu wu Israel ka kpi ta de da?
-Abu de me.

-Wu Yesu ake kuru kpuru ta te me mala ga Moses agbu ra su ni birimgbo baye?

-Dene ngu ta te Yesu mala:

-Bu baka ta te wu o kuru kpuru ekutu ru ne, wu na o ta Yesu te ru kpa bala.

-Bu baka ta te wu Israel ekuwa te wu cheka kuru kpur la eyi la, Yesu ena kuwa wu kpara te uwu le ngu Yesu la.

-Gara ngu ta te Yesu mala fu Nicodemus ta ga ne?

Ni Tanga La Yoana 3:16

16-Fu Yesu amala ga, “me le koto gasu fa ta atima yeyi de birimgbu, ga kpara te le ngungu eyi ti a kpi de ungu ena kuwa fi bedi.”

-Tengu me le wu kpara fasu fu ungu ta atima Yesu muru kuwa.

-Te ni le ngu Yesu la, ni ti akpi de nina kuwa fi badi de me.
-Gara ngu te Yesu mala ta fu Nicodemus ne ga ne?

Ni Tanga La Yoana 3:17

17-Fu Yesu ta amala ga, “me tima ta enga ye fu koto de amala ga asiti de, akoro te akuwa wu kpara.”

-Me tima ta Yesu fu koto tengune?

-Me tima ta Yesu de amala ga wu kpara esiti?
-Abala de.

-Me tima ta Yesu de akoro akuwa wu kpara ka wozi sitingu.
-Me tima ta Yesu de akoro wu kpara ka wozi kpi.

-Me tima ta Yesu de akoro akuwa wu kpara ka wazi ka Satana.

-Gara nguta te Yesu mala fu Nicodemus ta ga ne?

Ni Tanga La Yoana 3:18
18-Fu Yesu ta amala ga, “kpara te le ngungu ade siti kpara de, kpara te le ngungu de la de siti kpara, tengu ale ngu ka mbarese ka 

me de.”

-Me tei eyi amala ga wu kpara ti le ngu Yesu la de wu siti wu kpara?
-Abala de.

-Me emala ga wu kpara te uwu le ngu Yesu de la de wu siti kpara tengu ne?

-Tengu wu wu ga Yesu de me muru kuwa ne de.
-Gara ngu ta te Yesu mala fu Nicodemus ta ga ne?

Ni Tanga La Yoana 3:19-20

19-Fu Yesu ta amala ga, “Dene eyi ngu tedeyi bala: Ra su koro eyi fu koto, wu kpara ele ka uwu mbiri su tengu wu ete wu emere 
‘buru de wu sitingu.

20-Kpara te emere wu sitingu, le ra su nda de, ati akoro te rasu de ka wu na nu awu wu sitingu kaeni.

-Yesu mala ga ne ni de rasu te koro eyi fu koto.
-Yesu mala ta ga wu siti kpara le rasu ma’da de.
-Yesu mala ta ga wu sitii kpara ele anye kowu gbu mbiri su.

-Wu siti wu kpara le amgbu gbu mbiri su ne ka ne?
-Tengu wu le wu sitingu ka uwu.

-Wu kpara le a je ri me de ne ka ne?
-Tengu wu le wu sitingu ka uwu.

-Mu le amgbu gbu mbirisu, amba mule aje ri me?

